
Shri Gopala Stotram

శ్రీగోపాలస్తోత్రమ్ 

వక్షస్థలే  మణిమయాభరణాభిరామే
కల్యాణకల్పలతికాం కమలాం వహన్తమ్ ।

వక్త్రే దధానమతిసున్దరమన్దహాసం 
సఞ్చిన్తయామి నృపగోపకుమారవేషమ్ ॥ ౧॥

వేదాన్తమస్తకగిరాం ప్రథమాభిధేయం
గోపాలబాలవనితాభవనే నిధేయమ్ ।

నన్దాఙ్గనానయనపఙ్కజభాగధేయం 
సఞ్చిన్తయామి నృపగోపకుమారవేషమ్ ॥౨॥

కాఞ్చీకలాపకమనీయకటిప్రదేశం
కాన్తాసహస్రకుచమణ్డలమణ్డనీయమ్    ।

కామం విశాలనయనం కరుణైకసిన్ధుం 
సఞ్చిన్తయామి నృపగోపకుమారవేషమ్ ॥ ౩॥

ఆజానుదీర్ఘభుజమఞ్చితకఞ్జనాభం 
ఆలోలనేత్రమసితోత్పలకర్ణపూరమ్   ।

ఆరూఢపక్షిపతిమాశ్రితకాలమేఘం
సఞ్చిన్తయామి నృపగోపకుమారవేషమ్ ॥ ౪॥

ఫుల్లాతసీకుసుమకాన్తిముషం  కుమారం
సౌన్దర్యశేవధిముదారగుణాభిరామమ్  ।

లక్ష్మ్యాలయం కలితకౌస్తుభమమ్బుజాక్షం
సఞ్చిన్తయామి నృపగోపకుమారవేషమ్ ॥ ౫॥

హస్తారవిన్దయుగలీధృతశఙ్ఖచక్రం  
పీతామ్బరం మకరకుణ్డలదీప్తగణ్డమ్   ।

హారాభిరామమభిరామకరాఙ్గులీయం
సఞ్చిన్తయామి నృపగోపకుమారవేషమ్ ॥౬॥

శ్రీగోపాలస్తోత్రమ్ 

కన్దర్పకాన్తిమరుణాధరమాయతాక్షం
కస్తూరికాతిలకశోభితఫాలభాగమ్ ।

పూర్ణేన్దుబిమ్బవదనం   మధురావలోకం
సఞ్చిన్తయామి నృపగోపకుమారవేషమ్ ॥ ౭॥

బాలం బాలం బాలమేవ స్మరామః
నీలం నీలం నీలమాలోకయామః ।

గోపం గోపం గోపమేవాశ్రయామః
బాలం నీలం గోపవేషం భజామః ॥౮॥

వీక్షా నీలా లకావృతముఖం తవ కుణ్డలశ్రీ  -
గణ్డస్థలాధరసుధాం   సదయావలోకమ్ ।

దత్తాభయం చ భుజదణ్డయుగం  విలోక్య
వక్షః శ్రియో  విహరణం చ భవామ దాసాః ॥౯॥

ఇతి శ్రీగోపాలస్తోత్రం   సమ్పూర్ణమ్  ।

